
ᑐᓴᕋᑦᓴᖅ  

ᑐᓴᕐᑕᐅᓴᐅᑎᒋᒋᐊᓕᒃ 

ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓃᑦ ᐅᓪᓗᖏᑦᑕ ᐊᓯᑦᔨᓯᒪᓕᕐᓂᖏᑦ 

ᓄᓇᕕᒻᒥᐅᑦ ᐃᓅᓱᑦᑐᖏᓐᓄᑦ ᑕᒪᐅᙰᓐᓈᑎᑦᓯᖏᑦᑐᑦ 

ᑰᒃᔪᐊᖅ, ᐁᕆᓕ 9, 2021 – ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᖁᕕᐊᒋᔭᓕᒃ 2022 ᐅᑭᐅᕐᑕᑐᒥ ᐅᑭᐅᒃᑯᑦ 

ᐱᖕᖑᐊᓃᑦ ᐅᓪᓗᖏᑦ ᐋᕐᕿᑕᐅᒋᐊᑦᓯᐊᓯᒪᓕᕐᒪᑕ 2023-ᒧᑦ. 

ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᓄᑦ ᓄᓇᕐᔪᐊᒥᐅᖑᖃᑎᒌᓂ ᑲᑎᖕᖓᔨᖏᑦ ᐅᖃᐅᓯᖃᓚᐅᕐᒪᑕ ᑕᒡᒐᓂ 

ᐱᓇᓱᐊᕈᓯᒥ ᐱᖕᖑᐊᓃᑦ ᐊᑑᑎᒋᐊᓖᑦ Wood Buffalo, Alberta-ᒥ ᑲᔪᓯᓛᕐᓂᖏᓐᓂᒃ ᔮᓄᐊᕆ 29-ᒥᑦ 

ᕕᕗᐊᕆ 4, 2023-ᒧᑦ.  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑲᔪᖏᓕᑎᕐᑕᐅᒋᐊᓪᓚᑐᖅ ᐃᒫᒃ ᑲᒪᔩᑦ, ᐱᖕᖑᐊᑏᑦ ᐊᒻᒪᓗ ᐋᕐᕿᓱᐃᔨᖏᑦ 

ᐃᓘᓐᓇᖏᓐᓂᑦ ᓄᓇᓕᓐᓂᑦ ᓄᓇᕕᒻᒥ ᐊᑐᐃᓐᓇᕈᕐᑎᓂᕆᓚᐅᔪᔭᖏᑦ 2020 Whitehorse, Yukon-ᒥ 

ᐱᖕᖑᐊᓂᐅᓚᖓᓚᐅᔪᔪᓄᑦ, ᓄᕐᖃᑎᑕᐅᓚᐅᔪᔪᑦ ᐊᕐᕌᓂ ᓄᓇᕐᔪᐊᒥ ᖃᓂᒻᒪᓯᐅᑉ ᐊᑑᑎᓂᖓᑕ ᐱᔮᓄᑦ, 

ᐱᒋᐊᕐᕕᒋᔭᐅᒋᐊᓪᓚᓚᖓᓕᕐᒪᑕ ᓄᑕᐅᓯᓕᕆᐊᕐᑕᐅᓱᑎᒃ ᐋᕐᕿᑕᐅᓯᒪᓕᕐᑐᓄᑦ Wood Buffalo-ᒥ ᐱᖕᖑᐊᓂᕐᓄᑦ 

ᓄᓇᕕᒻᒥ ᐃᓅᓱᑦᑐᑦ ᐊᑐᐃᓐᓇᕈᕐᑎᓂᖏᓐᓄᑦ.  

ᐋᕐᕿᓱᐃᔩᑦ ᓄᓇᕕᐅᑉ ᐱᖕᖑᐊᑎᖏᓐᓂᒃ ᐃᓱᒫᓗᐃᕐᑐᑦ ᐃᓅᓱᑦᑐᑦ ᐱᖕᖑᐊᑏᑦ ᐅᐱᒪᓗᑎᒃ 

ᐃᓚᐅᓂᐊᓕᕐᓂᖏᓐᓂᒃ ᓯᕗᓪᓕᐸᐅᓚᖓᔪᒧᑦ ᐅᑭᐅᕐᑕᑐᓕᒫᒥ ᐱᖕᖑᐊᓂᕐᓄᑦ ᐃᓗᕐᕈᓯᒧᐊᖓᔪᓄᓪᓗ ᐃᓅᓱᑦᑐᓂᒃ 

ᑲᑎᑦᑎᓯᓂᐅᓚᖓᔪᒧᑦ ᐃᓚᐅᕕᐅᓛᕐᓱᓂ ᐱᖕᖑᐊᑎᓄᑦ 2,000 ᐅᖓᑖᓃᑦᑐᓄᑦ ᑌᒣᓪᓗᐊᑐᑦᓭᓇᕐᓄᓗ 

ᐃᑲᔪᕈᒪᓂᕐᒥᓄᑦ ᐱᓇᓱᑦᑐᓄᑦ. 

ᐱᖕᖑᐊᓃᑦ ᐅᓪᓗᖏᑦ ᐊᓯᑦᔨᓯᒪᓕᕐᑐᑦ ᑖᒃᑯᐊ ᐋᕐᕿᓱᐃᔨᓂᒃ ᐱᕕᖃᕐᑎᓯᓂᐊᕐᑐᑦ ᓄᓇᕕᓕᒫᒥ ᓄᓇᓕᒻᒥ ᐊᒻᒪᓗ 

ᓄᓇᓕᓕᒫᓄᐊᖓᔪᓂᒃ ᐆᒃᑐᕋᑲᑦᑕᑎᑦᓯᒍᓐᓇᓯᑎᓗᒋᑦ ᓄᓇᕕᒻᒥ ᐱᖕᖑᐊᑎᓄᑦ ᐃᓚᐅᓂᐊᕐᑐᓂᒃ 

ᑖᒃᑯᓄᖓᑐᐊᖑᖕᖏᑐᖅ ᐱᖕᖑᐊᓂᐅᓚᖓᔪᓄᑦ ᑌᒃᑯᓄᖓᓗ ᐱᖕᖑᐊᓂᐅᓛᕐᓂᐊᓯᒪᔪᓄᑦ ᐅᓪᓗᓕᐅᕐᑕᐅᓯᒪᒌᕐᑐᓄᑦ 

ᐊᓛᔅᑲᒥ 2024-ᒥ ᐊᑑᑎᓛᕐᑐᓄᑦ ᐊᑐᐃᓐᓇᕈᕐᑎᒍᑎᐅᓗᑎᒃ.  

60-ᓃᒐᓚᑦᑐᓂᒃ ᐱᖕᖑᐊᑎᓂᒃ ᓄᓇᓕᓐᓂᑦ ᑕᒪᒋᓐᓂ ᑕᓯᐅᔭᕐᔪᐊᒥᑦ ᐅᖓᕙᒥᓪᓗ ᙯᕐᖁᔭᐅᓯᒪᔪᖃᓛᕐᑐᖅ

ᐱᓕᐅᑎᑎᑕᐅᓗᑎᒃ, ᐊᑐᐃᓐᓇᕈᕐᑎᐸᓪᓕᐊᓴᐅᓯᒋᓛᓕᕐᒪᑕ ᓄᓇᓕᓐᓂᑦ ᓄᓇᓕᓕᒫᓂᓪᓗ ᐆᒃᑐᕋᕐᑎᓯᓂᕐᓂᒃ.  

ᓄᓇᕕᒻᒥ, ᑖᒃᑯᐊ ᐱᖕᖑᐊᓃᑦ ᐃᓚᓖᑦ ᑎᓀ ᐱᖕᖑᐊᕈᓯᖏᓐᓂᒃ, ᐅᑭᐅᕐᑕᑐᒥ ᐱᖕᖑᐊᕈᓯᓂᒃ, 

ᑕᓪᓗᓕᔭᓕᐅᑎᓂᕐᓂᒃ, ᓵᒥᒃ ᐸᑦᑕᓂᕐᒥᒃ (table tennis), ᐊᒻᒪᓗ badminton ᐃᓚᖃᕐᒥᓗᑎᒃ 

ᐃᓗᕐᕈᓯᒧᐊᖓᔪᓂᒃ ᓱᓇᓱᐊᕐᑎᓯᓂᕐᓂᒃ.  ᐱᖕᖑᐊᑏᑦ ᑲᒪᔩᓪᓗ ᕿᓄᐃᓵᖃᑦᑕᓚᐅᕐᑐᑦ ᓄᓇᕐᔪᐊᒥᐅᖑᖃᑎᒌᓂ 

ᑲᑎᖕᖓᔨᖏᓐᓄᑦ ᑐᑭᑖᕐᑕᐅᓂᑦᓴᖓᓂᒃ ᐅᑕᕐᕿᓱᑎᒃ 2022-ᒥ ᐱᖕᖑᐊᓃᑦ ᑲᔪᓯᑎᑕᐅᓂᖏᓐᓂᒃ ᐊᕐᕌᓂ 

ᒫᑦᔨᐅᑎᓪᓗᒍ ᓄᕐᖃᑎᑕᐅᓚᐅᔪᑎᓪᓗᒋᓐᓂᑦ.  

-30-

ᑐᓴᐅᒪᖃᑎᒌᒍᑎᓂᒃ ᐱᓇᓱᕝᕕᒃ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  



ᐅᖄᓚᐅᑎᖓ: (819) 964-2961 ext. 2358 

media@krg.ca   

                                                     

            

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑭᓇᑐᐃᓐᓇᑯᓐᓄᑦ ᓇᐅᓕᒫᖓᔪᓄᐊᖓᑦᓱᓂ ᑎᒥᐅᔪᖅ ᓄᐃᑕᐅᔪᕕᓂᖅ 1978-ᒥ, ᔦᒻᔅ ᐯ 

ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓᒍᑦ.  ᑖᓐᓇ ᑎᒥᐅᔪᖅ ᐊᐅᓚᑦᓯᔨᐅᕕᓕᒃ ᑯᐯᒃ ᑕᕐᕋᖓᑕ ᓄᓇᖁᑎᓕᒫᑲᓴᖓᓂᒃ 

55 ᐃᑳᖓᔫᑉ ᖁᓛᓂ ᐱᓇᓱᐊᕐᕕᐅᔪᓂᑦ ᐆᒃᑐᕋᐅᑎᒋᓗᒋᑦ ᑲᕙᒫᐱᓕᕆᓂᕐᓄᑦ ᐱᓇᓱᒋᐊᓖᑦ, ᐃᓂᕐᕋᔪᓕᕆᓂᖅ, 

ᐊᕙᑎᒧᐊᖓᔪᓕᕆᓂᖅ, ᐳᓖᓯᓕᕆᓂᖅ, ᐱᓇᓱᒐᑦᓴᓕᕆᓂᖅ, ᐱᓇᓱᑦᑏᑦ ᐃᓕᓐᓂᐊᑎᑕᐅᓂᖏᑦ, ᓂᕿᑖᕈᑎᓕᕆᓂᖅ, 

ᐯᕆᑦᓯᕕᓕᕆᓂᖅ, ᐱᑦᓴᖑᕈᓐᓇᑐᓕᕆᓂᖅ, ᓄᓇᐅᑉ-ᐊᑐᕐᑕᐅᓂᖓᓄᑦ ᐸᕐᓀᒍᑎᓕᕆᓂᖅ, ᐃᓄᓕᒫᑦ ᐊᑦᑕᓄᕐᑐᒦᑦᑌᓕᒍᑎᖏᑦ 

ᐊᒻᒪᓗ ᑮᓇᐅᔭᑎᒍᑦ ᐱᕈᕐᐸᓕᐊᒐᓱᓐᓂᖅ. 

 

 

 


